
ĠUSTIFIKAZZJONI QASIRA

Id-deċiżjoni proposta hija maħsuba biex tippermetti lill-Unjoni Ewropea tissottoskrivi ishma 
addizzjonali li jistgħu jissejħu fil-BERŻ fil-qafas taż-żieda tal-kapital deċiża mill-Bord tal-
Gvernaturi tal-BERŻ fl-14/15 ta’ Mejju 2010. Id-deċiżjoni għandha tawtorizza wkoll lill-
Gvernatur tal-BERŻ għall-Unjoni Ewropea biex jiddepożita l-istrument meħtieġ tas-
sottoskrizzjoni.

L-Unjoni Ewropea1 saret membru tal-BERŻ b'riżultat tad-Deċiżjoni tal-Kunsill tad-
19 ta’ Novembru 1990 dwar l-ilħuq tal-Ftehim illi jistabbilixxi l-Bank Ewropew għar-
Rikostruzzjoni u l-Iżvilupp (90/674/KEE). Il-kapital inizjali tal-BERŻ ġie stabbilit għal ECU 
10 biljun, li minnhom l-UE ssottoskriviet 3 %.

Fl-1996, il-Gvernaturi tal-BERŻ iddeċidew li jirduppjaw il-kapital awtorizzat tal-BERŻ li 
għalih l-UE ssottoskriviet 30 000 sehem addizzjonali ta’ EUR 10 000 kull wieħed, li żied il-
kapital sottoskritt tal-UE għal EUR 600 miljun2. Is-sehem tal-UE fil-kapital awtorizzat totali 
tal-BERŻ inżamm l-istess. Is-sottoskrizzjoni mill-UE ta’ ishma addizzjonali saret skont id-
Deċiżjoni tal-Kunsill 97/135/KE adottata fis-17 ta’ Frar 1997 li pprovdiet li “Il-Komunità 
Ewropea għandha tissottoskrivi ishma addizzjonali b'riżultat tad-Deċiżjoni li jiġi rduppjat il-
kapital tal-BERŻ”.

F'Mejju li għadda, il-Bord tal-Gvernaturi ddeċieda li jżid il-kapital tal-bank minn 
EUR 20 biljun għal EUR 30 biljun biex jirreaġixxi għall-kriżi finanzjarja u jtejjeb l-attivitajiet 
tiegħu billi jgħin il-pajjiżi fejn jopera. Iż-żieda fil-kapital hija magħmula minn EUR 1 biljun 
f'kapital imħallas ġdid u EUR 9 biljun f'kapital ġdid li jista' jissejjaħ. 

Il-proposta għandha tiġġenera l-kapital imħallas ġdid billi tittrasforma riservi akkumulati li 
jistgħu jitqassmu f'kapital azzjonarju. B'hekk, l-operazzjoni mhijiex se jkollha effett dirett 
immedjat fuq il-baġit tal-UE. Ir-riskju joriġina mill-bżonn potenzjali li jissejjaħ kapital 
addizzjonali fil-każ mhux probabbli ta' żvilupp negattiv konsiderevoli fil-portafoll tal-
investimenti tal-bank. 

Wara l-operazzjoni l-UE se jibqagħlha sehem ta' 3.031% fil-BERŻ, bil-parti mħallsa tiżdied 
minn EUR 157.50 miljun għal EUR 187.81 miljun u l-parti li tista' tissejjaħ - minn EUR 442.5 
miljun għal EUR 712.63 miljun.

Il-parti li tista' tissejjaħ taż-żieda fil-kapital se tkun riflessa fil-linja baġitarja p.m. 01 03 01 02 
"Il-Bank Ewropew għar-Rikostruzzjoni u l-Iżvilupp - Porzjon tal-kapital sottoskritt li jista' jiġi 
msejjaħ", li ġiet stabbilita fil-baġit 2011.

EMENDI

Il-Kumitat għall-Baġits jistieden lill-Kumitat għall-Affarijiet Ekonomiċi u Monetarji, bħala l-
                                               
1 Skont id-Deċiżjoni tal-Kunsill 90/674/KEE tad-19 ta’ Novembru 1990, l-UE hija rappreżentata mill-
Kummissjoni fil-BERŻ.
2 Il-kapital tal-UE sottoskritt fil-BERŻ kien kompost minn EUR 157.5 miljun bħala kapital imħallas u EUR 
442.5 miljun bħala kapital li jista’ jissejjaħ.

kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Proposta għal deċiżjoni
Premessa 3

Test propost mill-Kummissjoni Emenda

(3) Skont ir-Riżoluzjoni 126 dwar iż-żieda 
tal-istokk kapitali, il-ħruġ ta’ ishma 
mħallsa, u l-ħlas permezz tal-allokazzjoni 
mill-ġdid tad-dħul nett, l-istokk kapitali 
awtorizzat tal-BERŻ għandu jiżdied 
b’100 000 sehem imħallas, u kull membru 
jinħarġulu għadd ta’ ishma sħaħ (imnaqqas 
sal-eqreb numru sħiħ) pro rata mal-għadd 
ta’ ishma li jkunu jippossjedu. Il-parti 
mħallsa taż-żieda fil-kapital għandha 
titħallas permezz tal-integrazzjoni fil-
kapital ta’ parti mir-riżervi ġenerali mhux 
ristretti tal-BERŻ. L-azzjonisti kollha tal-
BERŻ jirċievu awtomatikament ishma 
mħallsaifi proporzjon mal-ishma li 
għandhom fil-preżent mingħajr ma l-
azzjonisti nnifishom ikunu meħtieġa jieħdu 
xi passi proċedurali ulterjuri. Għalhekk, l-
UE tingħata 3 031 sehem ġdid fejn kull 
sehem ikollu valur pari ta’ EUR 10 000 li 
jżid l-għadd ta’ ishma mħallsa tal-UE għal 
63 031.

(3) Skont ir-Riżoluzzjoni 126 dwar iż-żieda 
tal-istokk kapitali awtorizzat, il-ħruġ ta’ 
ishma mħallsa, u l-ħlas permezz tal-
allokazzjoni mill-ġdid tad-dħul nett, l-
istokk kapitali awtorizzat tal-BERŻ għandu 
jiżdied b’100 000 sehem imħallas, u kull 
membru jinħarġulu għadd ta’ ishma sħaħ 
(imnaqqas sal-eqreb numru sħiħ) pro rata 
mal-għadd ta’ ishma li jkunu jippossjedu. 
Il-parti mħallsa taż-żieda fil-kapital 
għandha titħallas permezz tal-integrazzjoni 
fil-kapital ta’ parti mir-riżervi ġenerali 
mhux ristretti tal-BERŻ. Din id-deċiżjoni 
għalhekk ma għandha ebda impatt dirett 
fuq il-baġit tal-Unjoni. L-azzjonisti kollha 
tal-BERŻ jirċievu awtomatikament ishma 
mħallsa fi proporzjon mal-ishma li 
għandhom fil-preżent mingħajr ma l-
azzjonisti nnifishom ikunu meħtieġa jieħdu 
xi passi proċedurali ulterjuri. Għalhekk, l-
UE tingħata 3 031 sehem ġdid fejn kull 
sehem ikollu valur pari ta’ EUR 10 000 li 
jżid l-għadd ta’ ishma mħallsa tal-UE għal 
63 031.

Emenda 2

Proposta għal deċiżjoni
Premessa 5 a (ġdida)

Test propost mill-Kummissjoni Emenda

(5a) Ir-riskju potenzjali relatat mal-parti li 
tista' tissejjaħ tal-kapital sottoskritt hu 
rifless fil-baġit tal-UE fil-linja p.m. 01 03 
01 02 "Il-Bank Ewropew għar-
Rikostruzzjoni u l-Iżvilupp - Porzjon tal-
kapital sottoskritt li jista' jiġi msejjaħ" Il-

Gvernatur tal-BERŻ għall-Unjoni 
Ewropea għandu jfakkar lill-Bord tal-
Gvernaturi, fejn ikun neċessarju, li l-
BERŻ għandu jkompli jimplimenta l-
aktar prattiki bankarji prudenti sabiex 
ikompli jmantni l-pożizzjoni ta' kapital 
b'saħħitha ħafna tiegħu u l-
klassifikazzjoni AAA tal-investiment 
tiegħu u biex ma jinstigax sejħa tal-
kapital sottoskritt mill-UE.

Emenda 3

Proposta għal deċiżjoni 
Premessa 6

Test propost mill-Kummissjoni Emenda

(6) Huwa xieraq li l-Unjoni Ewropea 
tissottoskrivi dawn l-ishma addizzjonali 
sabiex tilħaq l-għanijiet tal-UE fil-qasam 
tar-relazzjonijiet ekonomiċi esterni u 
żżomm is-saħħa tal-vot relativ tagħha li 
għandha fi ħdan il-BERŻ.

(6) Din id-Deċiżjoni tipprovdi l-
opportunità lill-BERŻ biex iżid l-
attivitajiet tiegħu fil-pajjiżi fejn jopera u 
b'hekk jipprovdi appoġġ ta' valur lill-
ekonomiji ta' dawk il-pajjiżi fi żminijiet ta' 
disponibbiltà limitata tal-kapital. Huwa 
xieraq li l-Unjoni Ewropea tissottoskrivi 
dawn l-ishma addizzjonali sabiex tilħaq l-
għanijiet tal-UE fil-qasam tar-relazzjonijiet 
ekonomiċi esterni u żżomm is-saħħa tal-vot 
relattiv tagħha li għandha fi ħdan il-BERŻ. 
Il-Gvernatur tal-BERŻ għall-Unjoni 
Ewropea għandu, iżda, jissuġġerixxi lill-
Bord tal-Gvernaturi biex jibbilanċja mill-
ġdid il-livell ta' kapital tal-azzjonisti 
relattiv mal-kreditu u investimenti oħrajn 
sabiex inaqqas l-impatt tal-valutazzjoni 
tal-kapital fuq il-karta tal-bilanċ tal-
BERŻ. Il-Gvernatur tal-BERŻ għall-
Unjoni Ewropea għandu wkoll jappoġġa 
iktar żvilupp ta' strumenti finanzjarji, 
bbażati fuq kofinanzjament bejn il-baġit 
tal-UE u dak tal-BERŻ, li jappoġġa l-
prestazzjoni tal-għanijiet tal-UE, filwaqt li 
jieħu in kunsiderazzjoni li din il-
kooperazzjoni għandha tiġi akkumpanjata 
minn iktar kontroll u viżibbiltà tal-fondi 
pubbliċi tal-UE.

